
O‘QUV JARAYONIDA RAQAMLI 
KONTENT (ELEKTRON 

DARSLIK, MULTIMEDIA 
MATERIALLARI) YARATISH 

TEXNOLOGIYALARI

Quvatov Shuxrat Akmurodovich
Buxoro innovatsion ta’lim va tibbiyot universiteti 
magistri
ORCID: 0009-0000-1685-2505

Rashidov Anvarjon Sharipovich
Buxoro davlat pedagogika instituti,

Matematika va informatika kafedrasi dotsenti,
p.f.f.d. (PhD), dotsent

ORCID: 0000-0002-6424-3277

Annotatsiya: Ta’lim tizimini raqamlashtirish jarayonida elektron darsliklar va multimedia materiallari asosida yaratilgan 
raqamli kontent o‘quv jarayonining samaradorligini oshirishda muhim omil sifatida namoyon bo‘lmoqda. Raqamli kontent 
o‘quv materiallarini multimodal shaklda taqdim etish, murakkab tushunchalarni ko‘rgazmali va interaktiv tarzda o‘zlash
tirish imkonini beradi. Tadqiqot doirasida raqamli kontent yaratishning nazariy-metodik asoslari, texnologik bosqichlari 
hamda didaktik talablar tizimi tahlil qilindi. Elektron darslik va multimedia vositalarini ishlab chiqishda pedagogik dizayn, 
foydalanuvchi ehtiyojlari, interaktivlik darajasi va baholash mexanizmlarining uyg‘unligi asosiy mezon sifatida asoslandi. 
Shuningdek, raqamli kontentdan foydalanishning talabalarning o‘quv faolligi, mustaqil ishlash ko‘nikmalari va o‘zlashtirish 
natijalariga ta’siri yoritildi.

Kalit so‘zlar: raqamli kontent, elektron darslik, multimedia materiallari, pedagogik dizayn, interaktivlik, ta’limni raqam-
lashtirish, didaktik yondashuv.
Abstract: In the context of education digitalization, digital content developed on the basis of electronic textbooks and mul-
timedia materials plays a significant role in enhancing the effectiveness of the learning process. Digital content enables 
multimodal presentation of educational information and facilitates visual and interactive comprehension of complex con-
cepts. The study examines the theoretical and methodological foundations of digital content creation, its technological 
stages, and a system of didactic requirements. It is substantiated that pedagogical design, user needs, level of interac-
tivity, and assessment mechanisms serve as key criteria in developing electronic textbooks and multimedia resources. 
Furthermore, the impact of digital content on students’ learning activity, independent study skills, and academic perfor-
mance is analyzed.

Key words: digital content, electronic textbook, multimedia materials, pedagogical design, interactivity, digitalization of 
education, didactic approach.

Аннотация: В условиях цифровизации образования цифровой контент, создаваемый на основе электронных 
учебников и мультимедийных материалов, становится важным фактором повышения эффективности учебного 
процесса. Цифровой контент обеспечивает мультимодальное представление учебной информации, способствует 
наглядному и интерактивному усвоению сложных понятий. В исследовании проанализированы теоретико-мето-
дические основы создания цифрового контента, его технологические этапы и система дидактических требований. 
Обосновано, что при разработке электронных учебников и мультимедийных ресурсов ключевыми критериями 
являются педагогический дизайн, учет потребностей пользователей, уровень интерактивности и механизмы 
оценки. Также раскрыто влияние цифрового контента на учебную активность студентов, развитие навыков само-
стоятельной работы и результаты обучения.

Ключевые слова: цифровой контент, электронный учебник, мультимедийные материалы, педагогический дизайн, 
интерактивность, цифровизация образования, дидактический подход.

KIRISH 
Ta’lim amaliyotida kuzatilayotgan asosiy muammolardan biri o‘quv materialining mazmuni bilan uni taqdim 

etish usuli o‘rtasidagi nomuvofiqlikdir. An’anaviy matnga yo‘naltirilgan resurslar ko‘p hollarda o‘quvchining indi-
vidual ehtiyoji, qiziqishi va qabul qilish tezligiga moslashmaydi. Raqamli kontent esa matn, grafika, jadval, 
animatsiya, audio va video elementlarni bir butun didaktik tizim sifatida birlashtirish orqali murakkab tushun-
chalarni ko‘rgazmali, interaktiv va bosqichma-bosqich o‘zlashtirish imkonini beradi. Bunday imkoniyat ayniqsa 
oliy ta’limda, kredit-modul tizimida, masofaviy ta’limda va aralash o‘qitish modelida muhim ahamiyat kasb etadi.

Mazkur mavzuning dolzarbligi bir necha omillar bilan belgilanadi. Birinchidan, ta’lim jarayonida raqamli 
vositalardan foydalanish hajmi ortib borayotgan bo‘lsa-da, ulardan samarali foydalanish uchun metodik 
jihatdan puxta ishlab chiqilgan elektron kontent yetarli emas. Ikkinchidan, ko‘plab elektron darslik va multi-
media materiallari texnik jihatdan yaratilgan bo‘lsa-da, ularning didaktik qurilishi, interaktivligi, vizual dizayni, 
foydalanuvchi bilan muloqot mexanizmi va baholash komponentlari har doim ham pedagogik talab darajasida 
bo‘lmaydi. Uchinchidan, fan xususiyati, auditoriya tarkibi va o‘qitish maqsadiga moslashgan kontent yaratish 
uchun yagona texnologik yondashuv, mezon va tavsiyalarni ishlab chiqish ehtiyoji mavjud.

Hozirgi bosqichda ta’lim tizimini raqamlashtirish, o‘quv jarayoniga innovatsion texnologiyalarni joriy etish 
hamda ta’lim resurslarining sifatini oshirish masalalari pedagogika va axborot texnologiyalari kesishgan muhim 
ilmiy-amaliy yo‘nalishlardan biriga aylandi. Ayniqsa, elektron darsliklar, interaktiv taqdimotlar, videodarslar, 
animatsiyalar, audioyozuvlar, test modullari hamda virtual amaliy topshiriqlardan iborat raqamli kontent o‘quv 
jarayonining mazmunini boyitib, talabaning bilish faolligi, mustaqil ishlash ko‘nikmasi va o‘zlashtirish natijalariga 
sezilarli ta’sir ko‘rsatmoqda. Shu sababli o‘quv jarayonida raqamli kontent yaratish texnologiyalarini ilmiy 
asosda o‘rganish va metodik jihatdan takomillashtirish magistrlik dissertatsiyasining dolzarb mavzusi sifatida 
namoyon bo‘ladi.

MAVZUGA OID ADABIYOTLAR SHARHI
Raqamli ta’lim va elektron darsliklar yaratish masalalari zamonaviy pedagogika va axborot texnologi-

yalari kesishgan muhim ilmiy yo‘nalishlardan biri sifatida keng o‘rganilmoqda. Xususan, Shavkat Mirziyoyev 
tomonidan ilgari surilgan ta’limni raqamlashtirishga oid strategik yondashuvlarda o‘quv jarayoniga zamonaviy 
axborot-kommunikatsiya texnologiyalarini joriy etishning ustuvorligi alohida ta’kidlangan. Shu asosda elektron 
ta’lim resurslarini yaratish va ularning sifatini oshirish masalalari davlat siyosati darajasida qo‘llab-quvvatlan-
moqda. UNESCO tomonidan ishlab chiqilgan o‘qituvchilar uchun AKT kompetensiyalari modeli esa raqamli 
kontentdan samarali foydalanish va uni yaratish jarayonida pedagoglarning kasbiy tayyorgarligini muhim omil 
sifatida belgilaydi.

Pedagogik nuqtai nazardan, raqamli kontent yaratish masalasi didaktik dizayn, interaktivlik va multimodal 
taqdimot tamoyillari asosida izohlanadi. Richard E. Mayer o‘zining multimedia o‘qitish nazariyasida vizual va 
audio axborotlarning uyg‘unligi o‘quv materialini chuqurroq o‘zlashtirishga xizmat qilishini asoslab bergan. 
Shuningdek, Lev Vygotsky tomonidan ishlab chiqilgan ijtimoiy-konstruktivistik yondashuv ham raqamli muhitda 
interaktiv o‘qitish vositalarining ahamiyatini tushuntirib beradi. Mazkur nazariyalar elektron darsliklar va multi-
media materiallarini yaratishda foydalanuvchi faoliyatini rag‘batlantiruvchi, mustaqil o‘rganishga yo‘naltirilgan 
yondashuvni qo‘llash zarurligini ko‘rsatadi.

Mahalliy olimlar tadqiqotlarida ham raqamli kontentning ta’lim samaradorligiga ta’siri keng yoritilgan. 
Jumladan, Abduqodirov A.A. STEAM ta’lim asoslarini rivojlantirishda raqamli resurslarning o‘rni va ahamiyatini 
ko‘rsatib beradi, Adizov B.R. esa boshlang‘ich ta’limda ijodiy yondashuvni rivojlantirishda interaktiv vositalarning 
didaktik imkoniyatlarini tahlil qiladi. Ushbu ilmiy qarashlar raqamli kontent yaratishda metodik yondashuv, dizayn 
va texnologik yechimlarning o‘zaro uyg‘unligi zarurligini asoslaydi.

TADQIQOT METODOLOGIYASI
Tadqiqot obyekti sifatida oliy ta’lim muassasalarida o‘quv jarayonini raqamli ta’lim resurslari asosida 

tashkil etish jarayoni tanlandi. Mazkur obyekt doirasida ta’lim mazmunini raqamli formatda ifodalash, o‘quv 
materiallarini interaktiv shaklda taqdim etish, talabaning mustaqil ta’limini qo‘llab-quvvatlash hamda nazorat-
baholash elementlarini raqamli muhitga moslashtirish kabi jarayonlar qamrab olinadi.

Tadqiqot predmeti esa o‘quv jarayonida qo‘llaniladigan raqamli kontentni, xususan elektron darslik va 
multimedia materiallarini yaratish texnologiyalari, ularning didaktik, metodik, texnik va dizayn asoslari hamda 
pedagogik samaradorligini ta’minlovchi omillar majmuasidan iborat. Predmet doirasida kontent yaratish 
bosqichlari, dasturiy vositalar tanlovi, tuzilma va navigatsiya, vizual kommunikatsiya, interaktiv topshiriqlar, 
multimodal taqdimot hamda foydalanuvchi tajribasi masalalari o‘rganiladi.

Tadqiqotning maqsadi o‘quv jarayonida elektron darslik va multimedia materiallarini yaratish texnologi-
yalarini ilmiy-metodik jihatdan asoslash, ularni ishlab chiqishning samarali modelini taklif etish hamda ta’lim 
amaliyotida qo‘llash bo‘yicha tavsiyalar ishlab chiqishdan iborat. Ushbu maqsad ta’lim sifati, o‘quvchi faolligi va 
o‘zlashtirish ko‘rsatkichlarini yaxshilashga xizmat qiladigan raqamli kontent yaratishning nazariy hamda amaliy 
jihatlarini o‘zaro bog‘liq holda ochib berishni talab etadi.

Tadqiqot vazifalari quyidagilardan iborat:

•	 o‘quv jarayonida raqamli kontent yaratishning nazariy-metodik asoslarini tahlil qilish;

•	 elektron darslik va multimedia materiallarining pedagogik imkoniyatlarini aniqlash;

•	 samarali raqamli kontentning tuzilmasi, sifat mezonlari va dizayn tamoyillarini belgilash;

•	 kontent yaratishda qo‘llaniladigan zamonaviy dasturiy vositalar va texnologik yondashuvlarni qiyosiy baho-
lash;

•	 tanlangan fan yoki o‘quv moduli uchun namunaviy elektron resurslar konsepsiyasini ishlab chiqish;

•	 tajriba-sinov ishlari orqali taklif etilgan yondashuvning samaradorligini aniqlash;

•	 amaliyot uchun metodik tavsiyalar ishlab chiqish.

Tadqiqotning ilmiy yangiligi shundan iboratki, unda o‘quv jarayonida raqamli kontent yaratish masalasi 
alohida texnik vazifa sifatida emas, balki didaktik maqsad, pedagogik dizayn, multimodal taqdimot, foydala
nuvchi faoliyati va baholash mexanizmlarini birlashtiruvchi yaxlit texnologik tizim sifatida talqin etiladi.

Tadqiqotda elektron darslik va multimedia materiallarini yaratishning bosqichma-bosqich modeli taklif etilib, 
unda kontentning mazmuniy modulliligi, interaktivligi, moslashuvchanligi va o‘quv natijasiga yo‘naltirilganligi 
ustuvor mezon sifatida asoslanadi. Shu bilan birga, o‘quv jarayoni ehtiyojlariga mos raqamli kontent sifatini 
baholash uchun didaktik, texnik va estetik mezonlarning integrallashgan tizimi ishlab chiqiladi.

Tadqiqotda kontent yaratish texnologiyasining pedagogik samaradorligi o‘quvchining motivatsiyasi, 
mustaqil ishlash faolligi, bilimlarni amaliy qo‘llash darajasi va qayta aloqa sifatiga ta’siri nuqtai nazaridan yoriti-
ladi. Mazkur yondashuv mavzuning nazariy doirasini kengaytiradi va amaliyotga yo‘naltirilgan yangi yechimlarni 
taklif etadi.

Ta’lim jarayonining raqamlashtirilishi o‘quv materiallarini yaratish, taqdim etish va o‘zlashtirish shakllarini 
tubdan o‘zgartirmoqda. An’anaviy bosma manbalar, statik ko‘rgazmali vositalar va bir yo‘nalishli ma’ruza usulla-
rining o‘rnini bosqichma-bosqich elektron darsliklar, interaktiv topshiriqlar, audio-video izohlar, simulyatsiyalar, 
virtual laboratoriyalar hamda ta’lim platformalariga integratsiyalashgan multimedia resurslari egallamoqda.

Shu sababli o‘quv jarayonida raqamli kontent yaratishning nazariy asoslarini aniqlash, uning didaktik 
imkoniyatlarini tahlil qilish va sifatli elektron darslik hamda multimedia materiallarini yaratish talablari tizimini 
ishlab chiqish zamonaviy pedagogikaning muhim yo‘nalishlaridan biri hisoblanadi. Mazkur bobda raqamli 
kontent tushunchasining mazmuni, uning turlari, ta’limdagi vazifalari, didaktik salohiyati, shuningdek elektron 
darslik va multimedia materiallarini ishlab chiqishga qo‘yiladigan pedagogik, metodik, texnik hamda dizayn 
talablar nazariy jihatdan yoritiladi.

Ta’limni raqamlashtirish sharoitida elektron darslik o‘quv mazmunini tizimli, interaktiv va qayta foydala-
nishga qulay shaklda taqdim etuvchi asosiy didaktik vositalardan biriga aylandi. Elektron darslikni yaratish 
jarayoni oddiy matn terish yoki skanerlangan materiallarni jamlashdan iborat emas. U pedagogik loyihalash, 
texnik modellashtirish, dizayn, ekspertiza va joriy etish bosqichlaridan iborat murakkab jarayondir.

Shu bois elektron darslikni ishlab chiqish ketma-ketlikka, me’yoriy talablarga hamda foydalanuvchi ehtiyo-
jiga tayangan holda tashkil etilgandagina kutilgan natijani beradi. Elektron darslik yaratishning birinchi bosqichi 

ehtiyojlarni tahlil qilish va konsepsiyani aniqlashdan boshlanadi. Bu bosqichda o‘quv fanining maqsadi, o‘quv 
natijalari, auditoriya tarkibi, talabalarning tayyorgarlik darajasi, ta’lim shakli hamda texnik imkoniyatlar o‘rganiladi.

Aynan shu tahlil natijasida darslikning hajmi, modulli tuzilishi, til uslubi, interaktivlik darajasi va qo‘llanila
digan dasturiy vositalar tanlanadi. Agar dastlabki tahlil puxta olib borilmasa, keyingi bosqichlarda mazmun 
ortiqcha yoki nomuvofiq bo‘lib qolishi mumkin.

Konseptual bosqichda elektron darslikning pedagogik modeli belgilanadi. Unda material mavzular bo‘yicha 
qanday ketma-ketlikda joylashtirilishi, nazariy qism bilan amaliy topshiriqlar o‘rtasidagi nisbat, mustahkam-
lash, nazorat va teskari aloqaning shakli aniqlanadi. Mazkur bosqichda Bloom taksonomiyasi, kompetensiyaviy 
yondashuv, modul-kredit tizimi va andragogik tamoyillarni hisobga olish muhimdir. Chunki oliy ta’limda elektron 
darslik faqat axborot manbai emas, balki talabaning mustaqil o‘qishi, o‘zini nazorat qilishi va amaliy faoliyatga 
tayyorlanishini qo‘llab-quvvatlovchi vosita hisoblanadi.

TAHLIL VA NATIJALAR
Tajriba-sinov ishlari tadqiqot mavzusining amaliy qiymatini aniqlash, o‘quv jarayonida yaratilgan raqamli 

kontentning ta’lim sifatiga ta’sirini baholash hamda taklif etilgan metodik yondashuvning samaradorligini isbot-
lash maqsadida tashkil etildi. Mazkur jarayon faqat yangi elektron resurslarni yaratish bilan cheklanib qolmay, 
balki ularni darsning maqsadi, mazmuni, shakli va baholash vositalari bilan uyg‘unlashtirishni ham nazarda 
tutdi.

Shu bois tajriba-sinov ishlari pedagogik tizim sifatida loyihalashtirilib, unda motivatsion, kognitiv, amaliy va 
refleksiv komponentlarning o‘zaro bog‘liqligi hisobga olindi. Tadqiqotning metodik asosida shunday g‘oya yota-
diki, o‘quv jarayonida maqsadli, didaktik jihatdan asoslangan va texnologik talablar asosida yaratilgan raqamli 
kontent talabaning o‘quv materialini qabul qilishi, qayta ishlashi, mustaqil o‘zlashtirishi hamda o‘z faoliyatini 
nazorat qilishiga sezilarli yordam beradi.

Elektron darsliklar, video, animatsiya, interaktiv topshiriqlar, infografika va test modullari an’anaviy matnli 
taqdimotga qaraganda ko‘proq multisensor qabulni ta’minlaydi. Natijada o‘quvchi yoki talabaning faolligi ortadi, 
o‘qituvchining tushuntirish jarayoni esa aniqroq va boshqaruvchanroq bo‘ladi.

Tajriba-sinov ishlarining umumiy maqsadi o‘quv jarayonida raqamli kontent yaratish texnologiyalarini 
qo‘llash talabalarning o‘quv natijalari, motivatsiyasi, mustaqil ishlash kompetensiyasi va axborot bilan ishlash 
madaniyatiga qanday ta’sir ko‘rsatishini aniqlashdan iborat bo‘ldi. Ushbu maqsad asosida bir necha aniq vazi-
falar belgilandi: mavjud holatni diagnostika qilish, tajriba va nazorat guruhlarini shakllantirish, maxsus metodika 
asosida raqamli kontentlar to‘plamini joriy etish, oraliq va yakuniy natijalarni o‘lchash, olingan ko‘rsatkichlarni 
taqqoslash hamda xulosalar ishlab chiqish.

1-jadval: Bosqichlar tavsifi
Bosqich Mazmuni Asosiy faoliyat Kutilgan natija

Diagnostik Boshlang‘ich holatni 
aniqlash

Test, so‘rovnoma, suhbat, 
kuzatish

Guruhlar holati va ehtiyojlari 
aniqlandi

Shakllantiruvchi Raqamli kontentni o‘quv 
jarayoniga joriy etish

Elektron darslik, video, interaktiv 
topshiriqlar, mini-loyihalar

Kompetensiyalarni rivojlantirish 
jarayoni yo‘lga qo‘yildi

Nazorat-yakuniy O‘zgarishlarni qayd etish 
va baholash

Yakuniy test, amaliy ish, ekspert 
bahosi, tahlil

Samaradorlik ko‘rsatkichlari 
aniqlandi

XULOSA VA TAKLIFLAR
1.	 Tadqiqot jarayonida raqamli kontent o‘qitish maqsadlariga xizmat qiladigan, matn, grafik, audio, video, 

animatsiya, gipermurojaat va interaktiv topshiriqlarni bir tizimga birlashtiruvchi pedagogik vosita ekanligi 
asoslab berildi. Shu jihatdan u an’anaviy o‘quv materiallarining oddiy elektron nusxasi emas, balki didaktik 
jihatdan loyihalashtirilgan raqamli ta’lim muhiti sifatida namoyon bo‘ladi. 

2.	 Raqamli kontentning elektron darslik, video ma’ruza, taqdimot, virtual laboratoriya, infografika, test moduli, 
interaktiv mashq, podkast va simulyatsiya kabi turlari ajratib ko‘rsatildi. Mazkur turlar o‘quv mazmunining 
xarakteri, talabaning yoshi, fan xususiyati va kutilayotgan natijaga qarab tanlanishi lozimligi aniqlandi. 

3.	 Raqamli kontentning didaktik imkoniyatlari sifatida ko‘rgazmalilikni kuchaytirish, murakkab jarayonlarni 
modellashtirish, individual sur’atda o‘rganish, tezkor teskari aloqa olish, mustaqil ta’limni faollashtirish, 
takrorlash va nazoratni avtomatlashtirish imkoniyatlari isbotlandi. Ayniqsa, multimodal taqdim etish o‘quv 
axborotini qabul qilish va eslab qolish sifatini oshirishi ko‘rsatildi. 

4.	 Elektron darslik yaratishda ilmiylik, tizimlilik, izchillik, modullilik, navigatsiya qulayligi, matn va media 
muvozanati, dizayn soddaligi, foydalanuvchiga yo‘naltirilganlik hamda baholash elementlarining mavjudligi 
asosiy talablar ekani aniqlashtirildi. Bu talablar hisobga olinmaganda elektron mahsulotning pedagogik 
samaradorligi pasayishi kuzatiladi. 

5.	 Multimedia materiallarini ishlab chiqishda kognitiv yuklama, axborotni dozalash, vizual va audio uyg‘unlik, 
ortiqcha effektlardan voz kechish, o‘quv maqsadiga xizmat qiluvchi interaktivlikni tanlash kabi tamoyillar 
ustuvor bo‘lishi zarurligi aniqlandi. Demak, samarali multimedia vositasi texnik jihatdan boy bo‘lishi bilan 
emas, didaktik jihatdan maqsadga muvofiq tashkil etilishi bilan baholanadi. 

6.	 Elektron darslik yaratish jarayoni ehtiyojni tahlil qilish, maqsad va natijalarni belgilash, mazmunni struk-
turaviy modullarga ajratish, ssenariy tuzish, media elementlarini tayyorlash, dasturiy muhitda yig‘ish, 
ekspertiza va sinovdan o‘tkazish, joriy etish hamda monitoring bosqichlaridan iborat ekani asoslandi. 
Ushbu ketma-ketlik mahsulot sifatini boshqarish uchun muhim hisoblanadi. 

Foydalanilgan adabiyotlar ro‘yxati:
1.	 O‘zbekiston Respublikasi. Ta’lim to‘g‘risida: O‘RQ-637-son Qonun. 2020-yil 23-sentabr.
2.	 O‘zbekiston Respublikasi Prezidenti. O‘zbekiston Respublikasi Xalq ta’limi tizimini 2030-yilgacha rivojlantirish konsep-

siyasini tasdiqlash to‘g‘risida: PF-5712-son Farmon. 2019-yil 29-aprel.
3.	 O‘zbekiston Respublikasi Prezidenti. “Raqamli O‘zbekiston – 2030” strategiyasini tasdiqlash va uni samarali amalga 

oshirish chora-tadbirlari to‘g‘risida: PF-6079-son Farmon. 2020-yil 5-oktabr.
4.	 O‘zbekiston Respublikasi Prezidenti. “O‘zbekiston – 2030” strategiyasi to‘g‘risida: PF-158-son Farmon. 2023-yil 

11-sentabr.
5.	 O‘zbekiston Respublikasi Prezidenti. “O‘zbekiston – 2030” strategiyasini “Atrof-muhitni asrash va yashil iqtisodiyot 

yili”da amalga oshirishga oid davlat dasturi to‘g‘risida: PF-37-son Farmon. 2024-yil 21-fevral.
6.	 O‘zbekiston Respublikasi Prezidenti. Maktabgacha va maktab ta’limi tizimida islohotlarni davom ettirish bo‘yicha 

qo‘shimcha chora-tadbirlar to‘g‘risida: PF-79-son Farmon. 2023-yil 26-may.
7.	 Mirziyoyev Sh.M. Yangi O‘zbekiston strategiyasi. Toshkent: O‘zbekiston, 2021-yil.
8.	 Mirziyoyev Sh.M. Yangi O‘zbekiston taraqqiyot strategiyasi. To‘ldirilgan ikkinchi nashr. Toshkent: O‘zbekiston, 2022-yil.
9.	 Mirziyoyev Sh.M. Yangi O‘zbekiston taraqqiyot strategiyasi asosida demokratik islohotlar yo‘lini qat’iy davom ettiramiz. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

2026. №4(4)

Mas’ul muharrir: Ramzidin Ashurov

